
Жаңы муундагы билим берүү стандартынын талабына 

ылайык окутуу талабы жүрүп жаткан учур болсо дагы көпчү-

лүк мугалимдер мурда кандай окуткан болсо, азыр деле ошон-

дой окутушуп жаткандыгын жана эски билим берүү стандар-

тынан жаңы стандартка өтүү көпүрөсүн издеп жатышкан-

дар бар экендиги, бирок ал көпүрө кайда экендиги көпчүлүк му-

галимдерге азырынча белгисиз бойдон калгандыгы белгиленген. 

Ошондой көпүрөнүн бири болгон кайсы факторлордун таасири 

менен жаңы стандарттагы белгиленген «жалпы» жана 

«предметтик» компетентүүлүк курамын биргеликте калып-

тандырууга боло тургандыгын проблемасы каралган. Мектеп 

мугалимдерине жүргүзүлгөн анкеталык сурамжылоонун неги-

зинде «жалпы» жана «предметтик» компетентүүлүк кура-

мын биргеликте калыптандырууга кайсы факторлордун кан-

чалык таасири бар экендиги аныкталган. Ошондой эле бул 

маселе боюнча мугалимдердин методикалык кемчиликтерин 

ачып берген. 

Негизги сөздөр: билим берүү стандарты, компетент-

түүлүк курамы, анкеталык сурамжылоо, таблицалык маалы-

маттар, мугалим, мектеп, көз караш, таасир берүүчү фак-

торлор. 

В настоящее время существует ряд требований в обуче-

нии учащихся в соответвии со стандартом образования 

нового поколения, но вместе тем, отмечается, большинство 

учителей все еще преподают так, как они учили раньше, и что 

есть те, кто ищет мост от старого стандарта образования 

к новому стандарту, но где этот мост, остается неясным для 

большинства учителей. Также была рассмотрена проблема 

того, что под влиянием каких факторов можно совместно 

формировать состав «общей» и «предметной» компетент-

ностей, обозначенных в новом стандарте. На основании прове-

денного анкетного опроса учителей школ было определено, 

какие факторы в наибольшей степени влияют на совместное 

формирование состава «общей» и «предметной» компетент-

ностей. Также выявлены методические недоработки учителей 

по данному вопросу. 

Ключевые слова:образовательный стандарт, состав 

компетенций, анкетный опрос, табличные данные, учитель, 

школа, взгляд,влияющие факторы.  

Currently, there are a number of requirements in teaching 

students in accordance with the standard of education of the new 

generation, but at the same time, it is noted that most teachers still 

teach the way they taught before, and that there are those who are 

looking for a bridge from the old standard of education to the new 

standard, but where this bridge remains unclear for most teachers. 

The problem was also considered that under the influence of which 

factors it is possible to jointly form the composition of the "general" 

and "subject" competencies designated in the new standard. Based 

on a questionnaire survey of school teachers, it was determined 

which factors most influence the joint formation of the composition 

of "general" and "subject" competencies. Methodological short-

comings of teachers on this issue are also revealed. 

Key words: educational standard, composition of competen-

cies, questionnaire, tabular data, teacher, school, view, influencing 

factors. 

Кыргызстан эгемендүү мамлекет болгондон бери 
акыркы, компетенттүүлүккө багытталган жаңы муун-
дагы орто билим берүүнүн мамлекеттик стандарты 
2014-жылы кабыл алынып, орто мектептердин 5-6 
класстары үчүн 2018-2019-окуу жылында, андан жо-
горку класстар үчүн 2019-2020-окуу жылында ишке 
ашырууга тапшырма берилген [1]. Мындан мектеп 
мугалимдери окуучуларды жаңы муундагы билим 
берүү стандартынын талабына ылайык окутуу керек 
экендигин билишти. Бирок кандай кылып окутуу 
керектигин толук сезген мугалимдер саналуу десек 
жаңылышпайбыз. Көпчүлүк мугалимдер мурда кан-
дай окуткан болсо, азыр деле ошондой окутушууда. 
Эски стандарттан жаңы стандартка өтүү көпүрөсүн 
издеп жатышкандар бар, бирок ал көпүрө кайда экен-
диги көпчүлүк мугалимдерге азырынча белгисиз бой-
дон калууда. Теориялык жактан алганда жаңы муун-
дагы стандартын талабына ылайык окутуу инсанга 
багыттап окутуу теориясына тектеш экендигин бай-
кап айтууга болот. Инсанга багыттап окутуу маселе-
лери менен тааныш болгон мугалимдердин керектүү 
көпүрөнүн кайда жайгашканын табууга болгон мүм-
күнчүлүгүнүн ыктымалдуулугу жогору. 

Орто билим берүүнүн мамлекеттик стандарты 
ишке ашуусуна өбөлгө түзүү үчүн жогорку окуу жай-
ларында жогорку квалификациялуу, компетенттүү ке-
сипкөй мугалимдерди даярдоо зарылдыгы бар экен-
диги белгиленүүдө [2]. Бул багыт боюнча биздин 
мурунку изденүүлөрүбүздө компетенттүүлүккө ба-
гыттап окутууда «зарыл» жана «жетиштүү» шартта-
рынын аткарылышы зарыл экендиги көрсөтүлгөн [3] 
жана мектеп мугалимдеринин көз карашы боюнча 
жаңы муундагы билим берүүнүн мамлекеттик стан-
дартынын талабына ылайык окутууга таасир берүүчү 
факторлордун тасир этүү даражасы аныкталган [4]. 

Зарыл шартты аткаруу мугалимдин иш аракетинин 
активдүүлүгүнүн натыйжасында ишке ашуу мүмкүн 
болсо, жетиштүү шарты аткаруу мугалимдерден көз 
каранды эмес экендиги белгиленген. 

Макаланы жазуудагы максатыбыз, мектеп муга-
лимдеринен төмөнкүлөрдү билүү зарылдыгы болду: 

Табигый-математикалык предмет боюнча иште-
ген мугалимдердин өздөрү окуткан предмет боюнча 
жаңы муундагы билим берүү стандартындагы талап-
тын өзгөчөлүгүн кандай деңгээлде түшүнүп жатканын; 

Мугалимдердин көз карашы боюнча кайсы фак-
торлордун таасири менен жаңы стандарттагы белги-
ленген «жалпы» жана «предметтик» компетентүүлүк 
курамын биргеликте калыптандырууга боло турга-
нын. Сурамжылоо 2020-жылы жүргүзүлгөн, ага ка-
тышкан мугалимдердин предмет боюнча бөлүнүүсү 
жана эмгек стажы боюнча бөлүнүү маалыматы 1- 
жана 2-таблицаларда берилди. 

1-таблица 

Сурамжылоого катышуучу мугалимдердин предмет боюнча бөлүнүүсү 

№ 

 

Жалпы саны Предметтик мугалимдер 

Матем. Физик химик Биолог Геогр Информ. 

1. 117 32 19 16 19 16 15 

2-таблица 

Сурамжылоого катышкан мугалимдердин эмгек стажы боюнча бөлүнүшү 

№ Предметтик мугалимдер Жалпы саны 3 жыл чейин 4-8 жыл 9-19 жыл 20 жогору 

1. Математика 32 2 3 7 20 

2. Физика 19 1 - 8 10 

3. Химия 16 - 1 5 10 

4. Биология 19 1 2 8 8 

5. География 16 3 3 5 5 

6. Информатика 15 2 4 6 3 

 Жалпысы: 117 9 13 39 56 

 % катышы - 7.7 11.1 33.3 47.9 

 

Жогорудагы таблицадагы маалыматтар боюнча 

кыскача буларды белгилөөгө болот. Мектепте мате-

матик мугалимдер басымдуу санды түзгөнү үчүн алар 

32, ал эми калгандары бири-бирине жакын болушту, 

физиктер – 19, химиктер – 16, биологдор – 19, географ-

тар – 16, информатиктер –15 жалпысы 117 болду. Эмгек 

стажына көз чаптырсак, жаш мугалим статусуна ээ бол-

гондор болгону – 7,7 пайызды түзүштү. Негизги 

курамды 9-19 жыл стажы бар мугалимдер (33,3%) жана 

Советтик доордогу жогорку окуу жайын бүтүргөн му-

галимдер (47,9%). Сурамжылоого катышкан мугалим-

дердин 22% гана эркек мугалимдер болушту. 

Биринчи максатты аныктоо үчүн төмөнкүдөй ан-

кеталык 1-суроо менен сурамжылоо жүргүзүлдү. 

Анын жыйынтыгы 3-таблицада берилди. 

1-Суроо. Сиз окуткан предмет боюнча жаңы 

муундагы билим берүү стандартындагы талаптын 

өзгөчөлүгүн кандай деңгээлде түшүндүңүз (туура деп 

ойлогон жоопко белги коеңуз)? 

1. Жакшы түшүндүм  ___________      

2. Мурдагыдан айырмасы жок ___________ 

3. Жакшы түшүнгөн жокмун _________   

4. Жооп берүүгө даяр эмесмин ___________ 

3-таблица 

Мугалимдердин предметтик стандарттын талабынын өзгөчөлүгүн кандай түшүнгөнү жөнүндө маалыматы 

№  

Предметтик 

мугалимдер 

Берилген жооптор 

Жалпысы Жакшы 

түшүндүм 

Түшүнгөн 

жокмун 

Айырмасы 

жок 

Жооп берүүгө даяр 

эмесмин 

1. Математик 32 17 12 2 1 

2. Физик 19 10 6 2 1 

3. Химик 16 11 4 1 - 

4. Биолог 19 9 8 1 1 

5. Географ 16 8 5 1 2 

6. Информатик  15 8 5 1 1 

7. Жалпысы: 117 63 40 8 6 

 Пайыз менен - 54 34,2 6,8 5,0 

Таблицадага маалыматтын негизинде мугалим-

дердин окутуп жаткан предмети боюнча жаңы муун-

дагы стандарттын өзгөчөлүгүн 46 пайыз мугалимдер 

түшүнбөгөндүгү аныкталды. Мында мугалимдердин 

стандарттын өзгөчөлүгү такталып суралбастан гана 

үстүртөн жооп алынды. Кай бир мугалимдер жөн гана 

түшүндүм деп кою мүмкүнчүлүгү бар. Демек, бул 

көрсөткүч мындан дагы жогору болушу мүмкүн. 

Ошондуктан көпчүлүк мугалимдер жаңы муундагы 

стандарттын талабын аткарууга толук кирише элек 

деп айтууга негиз бар.  

Экинчи максатты аныктоо үчүн төмөнкү мазмун-

дагы жооп толтурулуучу эки тилкелүү (колонкалуу) 

сурамжылоо суроосу түшүндүрмөсү менен 2-суроо 

берилген. Таасир берүүчү иш аракеттик факторлордун 

саны 23кө жеткирилген. Ал эми акыркы 24-тилкеси 

мугалимдердин өздүк эркин жообу үчүн калтырылган. 

Тилекке каршы, бир дагы мугалим өзүнүн пикиринде 

таасир бериши мүмкүн деп эсептеген факторлорду 

аташкан жок. Бул мугалимдердин айтылган маселе 

боюнча өздүк пикиринин жоктугун айгинелейт.  

2-суроо. Окуучулардын «жалпы» жана «пред-

меттик» компетентүүлүк курамын биргеликте ка-

лыптандырууга төмөнкү кайсы факторлордун тааси-

ри бар деп ойлойсуз (бул боюнча оюңуздү 1- столбикке 

«√» белгилеңиз) жана алардын тасири канчалык дең-

гэлде болушу мүмкүн деп ойлойсуз? Таасир этүү дара-

жасын 1,2,3,4,5 цифрасы менен 2-столбикке койгула: 

«5» - абдан таасирлүү болсо,   «4» - жакшы эле 

таасир этсе, «3» - орточо таасири бар болсо,  «2» -

кичине, анча-мынча таасири бар болсо, «1» - 

таасири жок болсо. 

 
№ Таасир этүүчү иш аракеттердин аталышы Таасир берет Таасир этүү даражасы 

1. Эгерде окуучунун билими, билгичтиктери жана акыл-эс, 

логикалык иш аракети жакшы калыптанса. 

  

2. Эгерде мугалим билимин жогорулатып билим берүүнүн 

жаңы методикалары менен таанышып турса. 

  

…    

24 Башка өздүк ойлор болсо жазгыла…   

Окуучулардын «жалпы» жана «предметтик» компетенттүүлүк курамын биргеликте калыптандырууга кайсы 

факторлордун канчалык таасири бар экендигин аныктаган ар бир предметтик мугалимдердин берген жоопто-

рунун орточо манисин эсептөө менен өсүү тартибинде жайгашылган факторлордун таасир этүү рейтингинин 

көрүнүшү 4-таблицада берилди. 
4-таблица 

Тассир этүүчү факторлордун рейтинги 

№  Таасир этүүчү иш аракеттердин аталышы Орточо 

баллы 

1. Мугалим окуучулар менен биргеликте дайыма кайтарым байланышта болсо. 4,65 

2. Мугалимдин предмет боюнча интеллектуалы жана усулдук чеберчилиги жогору болсо. 4,58 

3. Эгерде мугалим билимин жогорулатып билим берүүнүн жаңы методикалары менен таанышып турса. 4,47 

4. Мектепте мугалим үчүн жана окуучу үчүн бардык жетиштүү шарттар түзүлсө. 4,45 

5. Мугалимдин жашоо каражаты, жакшы жашоо мүмкүнчүлүгүнө жетиштүү болсо. Өкмөт аны дайыма 

колдоп мугалимдердин айлык акысын дайыма жогорулатып турса. 

4,45 

6. Эгерде окуучунун билими, билгичтиктери жана акыл-эс, логикалык иш аракети жакшы калыптанса. 4,35 

7. Сабакты жеткиликтүү жана көрсөтмөлүү кылып өтсөк, «жалпы» компетенттүүлүк өзү эле калыптанат. 4,33 

8. Окуучуларды предмет боюнча өз алдынча билим алууга үйрөтө алсак. 4,28 

9. Ар кандай инновациялык ыкмаларды колдонуп, окуучулардын сабакка болгон кызыгуусун жакшыртсак. 4,25 

10. Окуучулардын тиешелүү деңгээлге жараша билим куржуну (базасы) жетиштүү болсо. 4,17 

11. Маалыматтык жана предметтик электрондук ресурстарды активдүү колдонсок. 4,15 

12. Мугалим берген билимди окуучу турмушта пайдалана, колдоно алганга жеткиргенде. 4,13 

13. Окуучуга предметтик гана билим бербестен ар тараптуу өнүгүүгө башка маалыматтык булактар менен 

камсыз болушуна шарт түзүп берсек. 

4,13 

14. Окуучуларга берилген билимдин жашообуздан орун алышын билдире алсак. 4,12 

15. Окуу китебинен тышкары кошумча адабияттарды пайдалануу менен айкалыштырса болот. 4,12 

16. Предметти окутууда окуу материалын адам баласынын турмушу менен айкалыштыруу кылса. 3,97 

17. Окуучулардын ортосунда талаш-тартыш маселени жаратсак, аларды пикир алмашуусуна турткү берсек. 3,97 

18. Илимдин өнүгүү деңгээлин жана предметтик байланышты эске алсак. 3,95 

19. Мугалим окуучулардан сабакты окуп өздөштүрүүсүн катуу талап кылганда. 3,92 

20. Окуучулардын өздүк рефлексиясын өстүрүү жана өнүктүрүү менен. 3,87 

21. Окуучуларга инновациялык формада тренинг менен сабак өтүү ишке ашканда. 3,73 

22. Ар бир сабакта политехникалык билим берүү, билгичтикти пайдалануу зарыл. 3,5 

23. Окуучулардын окуу ишмердүүлүгүн актуалдаштыруу менен окуу жүгүнүн оордугун окуучуларга өткөрүү. 3,48 

 

Мугалимдер берген жооптордун орточо маани-

син таап, түзүлгөн маалыматтын негизинде окуучу-

лардын «жалпы» жана «предметтик» компетентүүлүк 

курамын биргеликте калыптандырууга таасир этүүчү 

факторлордун сап башындагы факторлорго анализ 

берели. Предметтик мугалимдердин ою боюнча эң 

таасирдүү фактор катары: «Мугалим окуучулар менен 

биргеликте дайыма кайтарым байланышта болсо» –

деген иш аракет белгиленген. Мында окуучуларга 

«билим, билгичтик жана көндүм (орусча ЗУН) « б.а. 

предметтик компетенттүүлүктү калыптандыруу 

менен биргеликте жалпы компетенттүүлүктү калып-

тандырууга кайтарым байланыштын орду чоң экен-

дигин көп деле талашуунун зарылдыгы жок деп айт-

сак болот.  Ошондой эле «Мугалимдин предмет боюн-

ча интеллектуалы жана усулдук чеберчилиги жогору 

болсо» жана «Эгерде мугалим билимин жогорулатып, 

билим берүүнүн жаңы методикалары менен тааны-

шып турса» – деген факторду мугалимдердин тааны-

шын позитивдүү ой-пикир катары баалоого болот. 

Андан кийинки катарга «Мектепте мугалим үчүн 

жана окуучу үчүн бардык жетиштүү шарттар түзүл-

сө» – деген факторду санап жатышканы, бүгүнкү 

күндө бул фактор аткарылбай жатканы үчүн жого-

рудагы суроодогу берилген маселенин чечилишине 

бөгөт коючу нерсе катары кабар берип жатканын би-

лүүгө болот. Ошону үчүн бул шарттын аткарылышы 

маанилүү факторлордун бири деп эсептешүүдө.  

Бешинчи катардагы фактордун б.а. «Мугалимдин 

жашоо каражаты, алардын жакшы жашоо мүмкүн-

чүлүгүнө жетиштүү болсо» – деген фактор муга-

лимдердин ишине болгон жоопкерчиликти, аларга 

коюлган талапты күчөтөрүн баштапкы класстын му-

галимдер гана эмес жогорку класска сабак берген 

бардык эле мугалимдер сезип калышканын билүүгө 

болот. Андан кийинки 6-катардагы «Эгерде окуучунун 

билими, билгичтиктери жана акыл-эс, логикалык иш 

аракети жакшы калыптанса» – деген фактордун 

маанисин мугалимдер жакшы эле билишет экен. Ант-

кени кандай гана аракет кылбайлы окуучулардын ба-

залык билими жок болсо, акыл-эс энергетикасы же-

тиштүү болбосо, жалпы эмес предметтик компетент-

түүлүктү дагы калыптандыра албай калышыбыз мүм-

күн экендигин туура баамдашкан. Жетинчи позиция-

дагы көз караш бул бурунку мамлекеттик стандарт-

тагы талапка толук жооп берет. Анткени, эгерде 

окуучунун «Билим, Билгичтик жана Көндүмү» жетиш-

түү болсо, окуучу ар кандай башка булактардан 

алынган маалыматтын жана айлана чөйрөнүн таасири-

нин негизинде ал жалпы компетентүүлүккө өзүнөн-өзү 

калыптанат деген пикирлер мурда эле жашап келген.  

Ал эми окуучуларды «Окуучуларды предмет 

боюнча өз алдынча билим алууга үйрөтө алсак « жана 

«Ар кандай инновациялык ыкмаларды колдонуп, 

окуучулардын сабакка болгон кызыгуусун жакшырт-

сак» – деген инновацияга тиешелүү факторлорго 

көңүл бурууга жетише элек экендигин билүүгө болот. 

Ошондой эле «Окуучулардын окуу ишмердүүлүгүн 

актуалдаштыруу менен окуу жүгүнүн оордугун окуу-

чуларга өткөрүү» –  деген иш аракеттин эң акыркы 

катарда турушу, буга карата мугалимдердин түшү-

нүгүнүн али жарала электигин айтууга болот. Ал эми 

«Окуучулардын ортосунда талаш-тартыш маселени 

жаратсак, аларды пикир алмашуусуна турткү берсек» 

– деген фактордун акыркы саптардын биринде туру-

шу мугалимдердин сабак берүүдө монологдон диа-

логго өтүү деңгээлинин али ордунан жыла электи-

гинен кабар берет десек болот.  

Мугалимдердин өзгөрүүсү катары айта турган 

болсок, мурда негизги талаптардын бири болгон, жөн 

эле «Мугалим окуучулардан сабакты окуп өздөштү-

рүүсүн катуу талап кылганда» – деген фактордун 

таасиринин жоголуп баратканын байкашкан. Окуу-

чуларда кызыгуу болбосо же сабакты түшүнүүгө 

интелеги жетпесе ал чектүү такалууга кептелип орду-

нун жыла албай калгандыгы, сабак материалын тү-

шүнбөй калгандыгы белгилүү болууда. Окуучулар-

дын окуу материалын түшүнбөй жаткандыгынын 

себептери профессор И. Бекбоевдин китебинде кенен-

кесири берилген [5]. Анын бири катарында, салттуу 

билим берүү процессинин башкы идеясынын маңызы, 

алдын ала белгилүү болгон бир нерсени өздөштүрүү 

болуп эсептелгендиги, мында өздүк суроолордун 

өнүгүү идеясы жок экендигин дагы белгилөөгө болот. 

Ал эми өздүк суроо – бул, ар дайым өзүнүн менчик 

билиминин башталышы болот. Кимдир бөрөөдө даяр 

болгон билимди алуу эмес ал анын өзү түзгөн жана 

алган билими болот. Мектеп жөн гана билим берүүгө 

эмес, долбоорлук, изденүүчүлүк жана диалогдук про-

цесс катары билим берүүгө багыт алышы позитивдүү 

деп айтууга болот. 

